
Eman dituzte Batxilergoko Sari Bereziak, Ansoleaga Sariak, Ortografia Lehiaketako Saria eta Biologia, Fisika, Kimika eta Matematikako Olinpiadetako Sariak
Sariak gaur eguerdian eman dituzte, Nafarroako Jauregian, eta Catalan kontseilaria izan da ekitaldiko burua
2010eko apirilak 28, asteazkena.  Gaur goizean eman dituzte Batxilergoko Sari Bereziak, Florencio de Ansoleaga Sariak, Ortografiako Lehiaketa Hispanoamerikarreko Sariak eta Biologia, Fisika, Kimika eta Matematikako Olinpiadetako Sariak. Ekitaldia Nafarroako Jauregiko tronu aretoan egin dute eta burua Hezkuntza kontseilaria, Alberto Catalan Higueras, izan da. 

Ekitaldira bertaratu dira, baita ere, Antolaketa, Kalitate eta Berrikuntza zuzendari nagusia, Teresa Aranaz Jimenez, eta saritutako ikasleen irakasle eta senideak. 

Catalan kontseilariak hitza hartu duenean nabarmendu du ekitaldiaren helburua dela "sarituen arrakasta eta ahalegina aintzatestea eta egin duten ibilbideagatik mirespena agertzea". Kontseilariaren hitzetan, Nafarroak, aurrera egin dezan, "ekimenak aurrera eramateko gogoa duten gazte burutsuak behar ditu, gaur egungo gizartean aplikatzen diren arazoei zorrotz eta trebe aurre egiten dieten gazteak, zuek planteatu zaizkizuen arazoei aurre egin diezuen moduan”. 

Batxilergoko Sari Berezia
2008-2009 ikasturteko Batxilergoko Sari Berezia eman diete Plaza de la Cruz BHIko (Iruña) Paula Tellechea Aramburori eta Zizur BHIko (Zizur Nagusia) Jon Iparraguirre Martinezi. 
Sari hori ematen diete aparteko proba batean kalifikazio onena lortzen duten foru erkidegoko ikasleei. Proba horretan parte har dezakete, borondatez, espediente akademikoan gutxienez 8,75eko batez besteko kalifikazioa dutenek. Proban bi ariketa daude. Lehenbizikoan egin behar dituzte testu iruzkin bat (hiru testu proposatzen dizkiete: bata linguistikoa, bestea historikoa eta azkena filosofikoa, eta bat aukeratu behar dute) eta atzerriko hizkuntza batean idatzitako testu baten analisia. Eta bigarrena da hautagaiei dagokien Batxilergoko ibilbideko bi enborreko irakasgaiei buruzkoa. 

Sarituei ematen dizkiete ziurtagiria, 450 euro eta liburu sorta bat. Halaber, espediente akademikoan sariaren aipamena jartzen diete eta unibertsitateko lehen mailan matrikula doan egiteko eskubidea dute, ikasketak unibertsitate publiko batean egiten badituzte. 
Florencio de Ansoleaga Saria
Florencio de Ansoleaga Saria eman diete, batetik, Garazi Larrañaga Francesenari, Nafarroako Unibertsitate Publikoan Irakasle Diplomaturan espediente onena daukalako; eta bestetik, Aroa Bueno Alcalderi, Plaza de la Cruz BHIko (Iruña) Batxilergoko espediente onena daukalako. 
Florencio de Ansoleaga Saria 1917an sortu zuten, sariari izena ematen dion arkitekto eta ikertzaile iruindarra hil ondoren (1846an jaio eta 1916an hil zen). Izan ere, Florencio de Ansoleagak testamentuan jaso zuen haren fundazioko errentetatik 200 pezeta gordetzea honako hauei emateko: batetik, Irakasle Eskola Normalean espediente onenarekin titulua lortzen zuen ikasleari (gaur egun Nafarroako Unibertsitate Publikoko Irakasle gradua da hori); eta bestetik, haren garaian Iruñean zegoen institutu bakarrean (orain Plaza de la Cruz BHI de horretan) espediente onena lortzen zuenari. 
Saria 200 eurokoa izan da 1917tik (aurten bi euro); beraz, sari ekonomiko zena orain sinbolikoa da. Horregatik, Hezkuntza Departamentuak, sari osagarri gisa, ikasleei liburuak ematen dizkiete (liburu sortak 300 euro balio du). 

Ortografiako Lehiaketa Hispanoamerikarra
Ortografiako Lehiaketa Hispanoamerikarreko hamargarren edizioa Navarro Villoslada BHIko (Iruña) Joseph Zandueta Villanueva ikasleak irabazi du Nafarroan. Beraz, foru erkidegoaren ordezkari izango da estatuko lehiaketan. 
Lehiaketan Batxilergoko bigarren mailan matrikulatutako ikasleek parte har dezakete. Parte hartzen duten foru erkidegoko ikastetxeek ikasle bat aukeratzen dute, probak eginda, erkidegoko fasean parte har dezan. Proba hori Iruñeko Navarro Villoslada BHIn egin ohi da. Epaimahaiak jarraibideak proposatzen dizkiete hautagaiei eta ortografia ariketak pixkanaka zaildu egiten dituzte. Txanda kanporatzaileak egiten dituzte, sailkapeneko lehena zehaztu arte. Nafarroako lehiaketa 2009ko urriaren 9an egin zuten. 
2010eko Olinpiadak
Matematikako Olinpiadak honako hauek irabazi dituzte: Lizarrako Tierra Estella BHIko Ander Lamaison Vidartek, Iruñeko San Ignacio ikastetxeko Jose Sebastian Ochotorenak eta Barañaingo Barañain BHIko Mikel Moriana Armendarizek. Proba Nafarroako Unibertsitate Publikoak antolatzen du eta urtarrilaren 15ean egin zuten. Ikasleei hainbat problema jarri zizkieten, zailtasun maila jakin batekoak, eta ikasleek haien ezagutza eta trebezia aplikatu behar izan zituzten. Estatuko fasea, gero, Ander Lamaison Vidartek irabazi zuen; lehen aldia da ikasle nafar batek sari hori lortzen duela. Horregatik, Espainiako taldearekin parte hartuko du Nazioarteko Matematikako Olinpiadetan, Kazajstango Astana herrian, datorren uztailean. 
Biologiako Olinpiadetan, estatuko faserako sailkatu ziren Tafallako Sancho III el Mayor BHIko Jon Lerga Jaso eta Iruñeko San Ignacio ikastetxeko Diego Galan Donlo eta Ana Castiella Garcia. Proba Nafarroako Unibertsitateko Zientzia Fakultateak antolatzen du. Aurten, hautagaiek 75 itemeko test bat egin dute, besteak beste biokimikari, metabolismoari eta mikrobiologiari buruzkoa; item bakoitzak bost erantzun zeuzkan aukeran. Berdinketak ebazteko, luze erantzuteko galdera bat jarri zuten. Proba otsailaren 20an egin zuten eta Batxilergoko 67 ikaslek parte hartu zuten. Estatuko fasean, Jon Lerga sailkatu da Biologiako Nazioarteko Olinpiadetan Espainiako ordezkari izateko; lehiaketa hori Hego Korean egingo dute, uztailean. Halaber, Diego Galan Biologiako Olinpiada Iberoamerikarrerako sailkatu da; proba hori Liman egingo dute (Perun), abuztuan. 
Kimikako Olinpiadetan hiru lagun sailkatu dira datorren asteburuan Sevillan egingo den estatuko fasean parte hartzeko: Maite Jimenez Siebert, Iruñeko Basoko BHIkoa; Iñigo Arricibita Yoldi, Iruñeko Plaza de la Cruz BHIko; eta Amaia Autor Cortes, Marcillako Marques de Villena BHIkoa. Probak egingo dituzte Hezkuntza Ministerioaren programa baten esparruan; programa hori antolatzen dute Espainiako Kimikarien Elkarte Nazionalarekin eta Espainiako Kimikako Errege Elkartearekin elkarlanean. Foru erkidegoan Aragoiko eta Nafarroako Kimikarien Elkargoak antolatzen du lehiaketa. 

Azkenik, Fisikako Olinpiadetan sailkatu ziren, ordena horretan, Ander Lamaison Vidarte, Lizarrako Tierra Estella BHIkoa; Pedro Tejero Ariño, Iruñeko El Redin ikastetxekoa; eta Diego Galan Donlo, Iruñeko San Ignacio ikastetxekoa (azken horrek ohorezko aipamena lortu zuen estatuko fasean). Olinpiada horiek Nafarroako Unibertsitate Publikoak antolatzen ditu. Probak otsailaren 24an egin zituzten; ikasleek hainbat problema ebatzi behar izan zituzten, jakintzak, zorroztasuna eta hausnartzeko gaitasuna baliatuta. 
Erkidegoetako faseetako irabazle guztiek estatuko fasean parte hartzen dute; fase hori estatuko herri desberdin batean egiten da urtero. Matematikako Olinpiadetako estatuko hurrengo fasea Iruñean egingo da. (






( Oharra: navarra.es web guneko albisteen atalean prentsa-ohar honi buruzko argazki bat dago.

